
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᖃᓂᒪᓇᖅ ᐁᑦᑐᑑᑕᐅᓲᖅ COVID19-ᓚᔭᐅᔪᖅ ᐱᓪᓗᒍ - 

ᑲᑎᒪᓪᓗᐊᑌᓕᒋᐊᖃᕐᓂᒧᑦ ᐊᑑᑎᔭᐅᒋᐊᓖᑦ 

 
ᑰᑦᔪᐊᒥᑦ, ᒫᑦᓯ 30, 2020 – ᖃᐅᔨᔭᐅᓯᒪᔪᖃᓕᕐᑎᓗᒍ ᓄᓇᕕᒻᒥ ᖃᓂᒪᒍᑎᓕᒻᒥᒃ ᖃᓂᒪᓇᕐᒥᒃ 

ᐁᑦᑐᑑᑕᐅᓲᒥᒃ COVID-19 -ᓚᔭᐅᔪᒥᒃ, ᖃᓄᐃᖕᖏᓯᐊᕐᓂᓕᕆᔩᑦ ᐃᕐᙯᑎᑦᓯᒋᐊᕈᒪᕗᑦ ᓄᓇᕕᒻᒥᐅᓂᒃ 

ᑲᑎᒪᑲᓪᓚᑌᓕᒋᐊᖃᖃᑦᑕᓕᕐᓂᒥᒃ. ᓇᐅᓕᒫᓄᑦ ᑲᑎᑦᑕᕕᐅᓲᑦ ᐅᒃᑯᐊᓯᒪᓕᕐᑐᑦ (ᐊᓪᓚᓯᒪᔪᑦ ᐃᓚᒋᐊᕈᑎᓃᑦᑐᑦ 

ᑕᑯᓗᒋᑦ) ᐃᓘᓐᓇᑎᓪᓗ ᓄᕐᖃᖓᑎᑦᓯᖁᔭᐅᓕᕐᓱᑎᒃ ᑲᑎᑦᑕᕕᐅᓂᕐᐸᐅᓲᓂᒃ ᑐᒃᓯᐊᓂᕐᓂᒃ, ᐃᓗᕕᕐᓯᓂᕐᓂᒃ 

ᑲᑎᑎᑕᐅᓂᕐᓂᒃ, ᐸᑦᑎᑎᕆᓂᕐᓂᓗ. ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒪᔪᑦ ᐃᓗᕕᓯᐅᓯᓃᑦ 

ᐱᒻᒪᕆᐅᒋᐊᖏᓐᓂᒃ ᖃᐅᔨᒋᐊᕐᕕᐅᒍᓐᓇᓱᑕᓗ ᐃᓗᕕᕐᓯᐅᑎᓂᒃ ᐊᑐᕆᐊᖃᕐᑐᖃᕐᓂᐸᑦ ᐃᒫᙰᓚᒍᓐᓇᕋᑦᑕ. 

ᑐᒃᓯᐊᓂᖅ ᐱᒻᒪᕆᐊᓘᑎᑕᐅᒻᒪᑦ ᓄᓇᕕᒻᒥᐅᓄᑦ ᐊᒥᓱᓄᑦ, ᑐᓴᐅᑎᒃᑯᑦ ᑐᒃᓯᐊᓂᖃᖃᑦᑕᖁᔭᐅᕗᑦ ᐊᓯᖏᑦ 

ᑐᓴᐅᑎᒃᑰᕈᑕᐅᖃᑦᑕᒥᒻᒪᑕ. ᐱᖕᖕᑰᖃᑦᑕᕆᐊᖃᕈᓐᓀᑐᑦ ᓄᓇᓕᓕᒫᓂ ᖁᓕᓪᓗ ᓯᑕᒪᓪᓗᓂ. ᑐᓴᐅᑎᒃᑯᑦ 

ᐱᖕᖑᐊᑎᑦᓯᓃᑦ ᐊᑑᑎᔭᐅᒍᓐᓇᓯᐊᕐᑐᑦ ᓱᓇᑐᐃᓐᓇᓂᒃ ᐱᒐᓱᐊᕈᑎᐅᒍᓐᓀᓗᑎᒃ ᑮᓇᐅᔭᓂᓪᓘᓃᑦ ᑕᒪᓐᓇ 

ᐱᑐᑦᓯᒪᑦᓯᐊᕈᑕᐅᒍᓐᓇᒥᒻᒪᑦ.   

ᓄᓇᓕᓐᓂ ᓱᖃᑦᓯᓃᑦ ᐃᓚᒌᓪᓗ ᑲᑎᑦᑕᓂᕆᓲᖏᑦ, ᐃᓅᓕᕐᕕᓯᐅᕐᑐᖃᓕᕐᒪᑦ, ᐊᓇᕐᕋᒥᓂ ᓂᕆᖃᑎᒌᓐᓃᑦ 

ᐃᓚᓐᓈᕆᔭᕐᓂᓗ ᓂᕿᖃᑎᖃᕐᓂᐅᓲᑦ ᓄᕐᖃᖓᑎᑕᐅᒋᐊᖃᓕᕐᑐᑦ ᑭᖑᕙᕆᐊᕐᑕᐅᓗᑎᓪᓘᓃᑦ. ᐃᓚᒌᑦ 

ᐃᓚᓐᓈᕇᓪᓗ ᐳᓚᕋᐅᑎᖃᑦᑕᕆᐊᖃᕈᓐᓀᑐᑦ, ᐱᓗᐊᕐᑐᖅ ᐃᓄᒻᒪᕆᑦᑕᓕᓐᓄᑦ, ᑎᒥᒻᒥᒍᓪᓗ 

ᓴᐴᓗᑕᖃᑦᓯᐊᖏᑦᑐᓄᑦ ᐊᑯᓃᕐᑐᒥᓪᓗ ᐋᓐᓂᐊᓕᓐᓄᑦ, ᓄᑕᕋᓕᓐᓄᓘᓐᓃᑦ ᑕᕐᕿᓕᓐᓂᒃ ᐱᖓᓱᑦ ᒥᑦᓯᑎᒍ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓕᑕᕐᓯᒪᒐᓗᐊᕐᓱᑎᒃ ᐃᓄᒻᒪᕇᑦ ᓇᔪᕐᑕᐅᓯᐊᕆᐊᖃᕐᓂᖏᓐᓂᒃ ᐅᓪᓗᒥ 

ᐃᓱᒫᓗᓐᓇᑐᒦᓕᕐᓱᑕ, ᑲᑎᒪᑯᑖᓗᐊᕐᑌᓕᔭᐅᒋᐊᖃᓕᕐᖁᑦ ᐅᕕᒐᕐᑐᓄᑦ ᑲᒃᑲᓛᓄᓪᓗ ᐱᐊᕋᕐᓄᓗ.  

“ᓄᓇᕕᒻᒥᐅᑦ ᖃᐅᔨᒪᒋᐊᓖᑦ ᐳᐃᒍᕐᑌᓕᓗᑎᓪᓗ ᐃᓘᓐᓇᑎᒃ, ᖃᓄᐃᖕᖏᓯᐊᕐᑐᒐᓓᑦ ᐃᓄᒻᒪᕇᑦ, ᐅᕕᒐᕐᑐᐃᓗ 

ᑲᒃᑲᓛᓪ ᐱᐊᕃᓪᓗ ᐁᑦᑐᑕᐅᑐᐃᓐᓇᕆᐊᖃᕐᒪᑕ ᐁᑦᑐᐃᑐᐃᓐᓇᕆᐊᖃᕐᓱᑎᓪᓗ ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ 

COVID-19-ᓚᔭᐅᔪᒥᒃ. ᖃᓂᑕᕇᓪᓗᐊᑌᓕᖃᑦᑕᓗᑕ ᐃᑲᔪᕐᑎᒌᑦᓯᐊᓚᖓᕗᒍᑦ ᓱᓂᐅᒋᐊᓕᕕᓃᑦ 

ᓄᕐᖃᑎᑕᐅᖃᑦᑕᕋᓗᐊᕐᐸᑕ ᓄᓇᓕᑦᑎᓂ ᐱᒻᒪᕆᐅᑎᓲᕗᑦ,” ᐃᕐᙯᑎᑦᓯᒋᐊᕐᑐᖅ ᒥᓂ ᑯᔩ, ᑲᒪᔨᒻᒪᕆᖓᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ.   

ᐃᓪᓗᒥᐅᖃᑎᒌᑦ ᐊᓂᖕᖑᐊᖃᑦᑕᕈᓐᓇᓯᐊᕐᑐᑦ. ᑭᓯᐊᓂᓕ, ᑲᑎᒪᑲᓪᓚᖃᑦᑕᕆᐊᖃᖕᖏᑐᑦ, ᓯᓚᒥᐅᒐᓗᐊᕐᐸᑦ 

ᐃᓚᒌᑦ. “ᑕᒪᒃᑯᐊ ᐊᑑᑎᒐᑦᓴᓕᐊᒍᓯᒪᔪᑦ ᐁᑦᑐᑑᑕᐅᑦᑌᓕᖁᑦᓱᒍ ᖃᓂᒪᓇᖅ ᐁᑦᑐᑑᑕᐅᓲᖅ COVID-19-

ᓚᔭᐅᔪᖅ ᓴᐳᒻᒥᓯᐊᕈᒪᑦᓱᒋᓪᓗ ᐁᑦᑐᑕᐅᓂᐅᔭᕐᓂᐸᐅᓲᑦ ᓄᓇᓕᑦᑎᓂ ᐱᔭᕆᐊᑦᑐᓂᐅᔭᕐᓂᓴᐅᒻᒪᑕ. 

ᓴᐳᑦᔨᒍᓐᓇᑕᕗᑦ ᐃᓘᓐᓇᑕ ᖃᓂᑕᕇᓪᓗᐊᑌᓕᖃᑦᑕᓗᑕ ᒍᓐᓇᕕᓕᒫᑦᑎᒍᑦ,” ᐅᖃᕐᓂᒥᔪᖅ ᐋᓐᓂᐊᓯᐅᕐᑎᒪᕆ 

ᒪᕆ ᕈᓯᐊᑦ, ᑐᑭᒧᐊᑦᑎᓯᔨ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᓂᕐᒥᒃ ᓄᓇᕕᒻᒥ ᐃᓗᓯᓕᕆᕕᒻᒥ. ᓂᕿᓂᒃ 

ᓂᐅᕕᕐᕖᑦ ᐅᒃᑯᐃᖔᑐᐃᓐᓇᓚᖓᔪᑦ ᐊᑕᐅᓯᕐᒥᒃ ᐃᓪᓗᒥᐅᖃᑎᒌᑦ ᓂᐅᕕᕐᓂᐊᔨᐊᖃᖃᑦᑕᑎᓪᓗᒋᑦ 

ᓴᓗᒪᑦᓯᐊᕆᐊᖃᕐᓂᒥᒃ ᐊᑑᑎᑦᓯᐊᖃᑦᑕᒥᓪᓗᑎᒃ.    

ᓄᓇᕕᓕᒫᒥ ᒪᓕᒐᓕᐅᕐᑕᐅᓯᒪᓕᕐᑐᑦ ᐊᓃᕆᐊᖃᕐᑐᖃᕈᓐᓀᑎᓪᓗᒍ 9:00-ᖑᒥᑦ ᐅᓐᓄᑐᒃᑯᑦ 6:00-ᖑᕐᒧᑦ 

ᐅᓪᓛᑯᑦ, ᐊᓇᕐᕋᓯᒪᖁᔭᐅᖃᑦᑕᓕᕐᑐᑦ ᐃᓄᓕᒫᑦ. 

ᖃᐅᔨᒪᒋᑦᓯ ᖃᓂᒪᓇᐅᑉ ᐁᑦᑐᑑᑕᐅᓲᑉ COVID-19 -ᓚᔭᐅᔫᑉ ᖃᓄᐃᓕᖓᓂᖓ ᓱᑲᑦᑐᒥᒃ ᐊᓯᑦᔨᕙᓪᓕᐊᖃᑦᑕᒪ 

ᑕᑉᐱᑯᐊᓗ ᖃᓄᐃᓕᖓᖁᔨᒍᑎᓕᐊᒍᓯᒪᔪᑦ ᐊᓯᑦᔨᑐᐃᓐᓇᕆᐊᖃᕐᒥᓱᑎᒃ ᐅᓪᓗᓂ ᐃᕿᑦᑐᓂ 

ᐱᓇᓱᐊᕈᓯᐅᓚᖓᔪᓂᓪᓘᓃᑦ.   

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1978-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ 

ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᒃ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᓄᓇᓖᑦ ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

 

ᑐᑭᓯᒋᐊᕐᕕᓴᖅ: ᔪᓭ ᓕᕕᐊᒃ 

 ᑐᓴᕋᑦᓴᓂᐊᕐᑎ, ᓄᓇᕕᒻᒥ ᐃᓗᓯᓕᕆᕕᒻᒥ 

 ᐅᖄᓚᐅᑎᖓ: 819-964-2222 

